
Балаға қатыгездік таныту, зорлық-зомбылық көрсету – бұл ең ауыр қылмыстың түрі, өкінішке орай мұндай жағдайлар қолайсыз отбасыларында, балалар мекемелерінде кең етек алған. Ауырлық дәрежесі бойынша балаға қатыгездік танытуды 4 деңгейге бөледі: 
−	мұқтаждарын елемеу;
−	эмоциялық;
−	физикалық;
−	сексуалдық.
Мұқтаждарын елемеу–баланың өмірлік қажеттіліктерін елемеу (тамақ бермеу, киіндірмеу, үйде қамап отыру, ойнамау, ойыншық сатып әпермеу, сөйлеспеу, тазалық сақтамау және т.б.); көңіл бөлмеу, қамқорлық танытпау, осының салдарынан бала қайғылы оқиғаның құрбаны болуы мүмкін. Статистика бойынша агрессияға қарағанда мұқтаждары еленбеген  балалар өлімі көп екенін атап өткен жөн.  
Эмоционалды зорлық-зомбылық – балаға теріс психикалық ықпал жасау. Бұған баланы үнемі сынға алу, сөзбен баланы қорқыту, баланың ар-намысына тіл тигізу арқылы ескерту жасау, баланы әдейі немесе әлеуметтік оқшаулау, психикалық жарақат тудыру мақсатында дөрекі түрде психикалық ықпал ету, бала өзіне сын көзбен қарауы үшін оны кемсіту, мазақтау; жаман көзқараспен, іс-әрекетпен баланың үрейін ұшыру, баланы тастап кетемін деп қорқыту; айла-шарғы ойындары: «Мені жақсы көрмесең, басқа шешеге кет», «Маған сендей бала керек емес»; баланың сезімімен ойнау; бала жылулық сезбейді; бала кінәлі болмаса да, жауапкершілікті соның мойнына жүктеу жатады.  
Физикалық зорлық-зомбылық – баланың соққыға жығу, ата-анасы, басқа да ересектер немесе балалар жиі қол көтергендіктен бала денесінің жарақаттануы, зақымдануы. 
Сексуалдық зорлық-зомбылық – балаға қатысты кез-келген сексуалдық әрекет: сыртқы жыныс ағзаларын ұстау, эротикалық сүйіс, баладан осындай әрекеттерді талап ету, жыныстық қатынасқа түсу. Сонымен қатар оған балаларға порнографиялық өнімдерді көрсету, осындай түсірілімдерге тарту, жезөкшелікке тарту секілді іс-әрекеттер жатады. 
Адам есейген сайын нақты кезеңдер тізбегінің бірін жіберместен, бәрінен өтуі заңдылық. Бұл кезеңдер бір-бірімен логикалық түрде байланысқан, өткен кезең алдында тұрған кезеңді қалыптастыру үшін қызмет етеді. Дұрыс дамымаудың мысалы ретінде әр жерде кірпіші сынған кірпіштен жасалған қабырғаны алуға болады. Қабырғадағы сынған кірпіштің үстіндегі кірпіштерге не болады?  Әрине, олар кірпіштер сынған ойыққа құлап, сол жерді толтырады.  Қабырғаның бір жеріндегі кірпіштер жоғары, бір жерлерінде төмен болып, үстіңгі қабаты кедір-бұдыр болады.  Баланың дамуы да осы іспеттес. Егер қабырғаны даму процесі деп қарастыратын болсақ, қабырғаның бұзылған тұстары баланың өмірінде қолайсыз жағдайлар орын алған кезеңдерге сәйкес келеді.  Соның салдарынан әдетте бірқалыпты дамитын салаларды үйлеспеушілікке әкеліп соқтырады. Демек, баланың дамуына кедергі келтіреді. 
10 жастағы баланың физикалық, әлеуметтік, интеллектуалдық және эмоциялық қалыпты дамуы 10 жылдық даму деңгейіне сәйкес келеді. Егер осы салаларды «пазл» түрінде қарастыратын болсақ, барлық бөліктерде «10 жас» деп жазылып тұрады. Дұрыс дамымаған баланың кейбір тұстары жасына сәйкес келеді, ал кейбіреуі асып түседі, ал үшіншісі нормадан айтарлықтай артта қалады, яғни тұтастан «мозайкаға» айналады. 
зорлық көрген балаларды қалай танып, білуге болады?
Мұндай балалар:
−	бөлектеніп, өз әлемінде жүреді, балаға тән емес қылық көрсетуі мүмкін;
−	өміріне, денсаулығына қауіп төндіретін төтенше мінез танытуы мүмкін, жиі жарақаттанады;
−	ұйқысы бұзылуы мүмкін
−	кертартпа мінез көрсетеді;
−	депрессиялық жағдайға түседі;
−	қатыгез болады;
−	ұрлық жасайды;
−	үйден қашады;
−	суицид туралы айтады;
−	мастурбация жасайды, басқа балаларды тартуы мүмкін,
−	жасына лайық келмейтін іс-қимылдар жасауы мүмкін, жыныстық қатынастарды көрсетуі мүмкін, сол туралы маңындағыларға айту (баланың жасы кіші болған сайын бұл белгі айқын байқалады);
−	балаға емес ересектерге тән қылықтарды көрсетеді;
−	бұрынғы өмірінде болған оқиғалар есіне түседі немесе жанын жаралаған оқиғадан қорғанып, жаман оқиғаны естен шығаруға тырысады. 
Мұндай бұзушылықтар басқа жағдайда да орын алуы мүмкін, егер сізге баланың әлеуметтік оқиғасы таныс болса, сіз жоғарыда аталған қиындықтармен ұшырассаңыз, есіңізде сақтаңыз: бар мәселе генетикада емес, жанын жаралаған оқиғада жатыр. 
Мұндай балалармен қалай жұмыс жасау керек?
•	Біртіндеп және жүйелілік.
•	Баланың мінез-құлқындағы жақсы өзгерістерді белгілеп жүру.
•	Нәтижесін емес, тырысқандығы үшін мақтау
•	Баланың жетістіктерін басқалардың жетістіктерімен, мінсіз нормаларымен салыстырмау, керісінше баланың бастапқы деңгейімен салыстыру. 
•	Баламен қарым-қатынасты сақтауға ұмтылу, талапшылдықты қарсы тұруға айналдырмау керек. 

